
					এই পাতাটির মুদ্রণ সংশোধন করা প্রয়োজন। 
to মানিক রচনাসমগ্ৰ
মায়া বলে, দাদার মনটাও বিগড়ে গেছে। বিয়ের সময় পণ নিল না, এখন টাকা টাকা করে পাগল হয়ে উঠেছে। একটা ওষুধ বার করেছে, বাজারে ছাড়লেই ঢের লাভ হয়-কিন্তু ছাড়বে কী দিয়ে ? টাকা কই ? কত টাকা ধার করে দোকান খুলেছে, আবার কোথা থেকে ধারা পাবে ? বাবা শ্বশুরের কাছে চাইতে বলছিল। দাদা রাজি হয় না। বাউদি যে রাগ করবে।
কয়েক মিনিট পরে জ্যোতিও ফিরে আসে। তখনও বারান্দায় তাকে নিয়েই আলোচনা চলছিল। জ্যোতি গিয়ে দাঁড়াতেই সবাই চুপ হয়ে যায়। জ্যোতির স্পষ্ট দৃঢ় গলা শোনা যায়, একটা ভালো খবর আছে মা। একলাটি গেলাম বলে তোমরা রাগ করেছ। আমি কী নিজের গরজে বাপের বাড়ি গিয়েছিলাম ?
মায়া বলে, কী খবর বিউদি ? জ্যোতি বলে, তোমার দাদার ওষুধটা বাজারে দেবার জন্য কিছু টাকার ব্যবস্থা হযেছে। মা বলেছে আগেই ক-খানা গয়না আমায় দিয়ে দেবে, বাকিটা পরে পাব।
কেদার ব্যাগটা তুলে নিয়ে পথে নেমে যায়। হাসবে না। কঁদবে সে ভেবে পায় না। এবারও জ্যোতি কারও ভরসায় না থেকে নিজে হাল ধরেছে। এবারও সে হার মানিয়েছে কেদারকে । এই মেয়েকে যদি ছেলেবেলা থেকে সংসারের স্রোতে গা ভাসিয়ে বেরিয়ে বড়ো হতে না দিয়ে শিখিয়ে পড়িয়ে মানুষ করা যেত, তার এই অবাস্তব মিথ্যা প্রেমের চেয়ে ঢের বড়ো বড়ো সার্থকতা জীবনে আছে। এ চেতনা জাগানো যেত-কত দিক দিয়ে সে ধন্য করতে পারত নিজেকে আর সমাজ জীবনকে ?
হৰ্ষের সেই রোগীটিকে দেখতে যেতে হবে। কেদার এ বেলা হর্ষকে পাঠাবার চেষ্টা করে। বলে, ওরা আপনাকেই চায। কাকা। আপনার গিয়ে দেখে আসা উচিত। -
তুমিই তো বেশ চালােচ্ছ। ক্রাইসিসটা পার করিয়ে দিয়েছে। ७दूআর অত পারিনে বাবা। এ রোগীটা ভালো করলে, এবার থেকে ওরা তোমাকেই ডাকবে। হর্ষ হাসবার চেষ্টা করে।
br
রোগী মারা গেছে। কিন্তু উপায় কী ? ক-দিন পরে মায়ার কাছে টাকা চায়। বলে, আমি ডেকেছি বলে এমনি এসেছিলেন, নইলে আগে ফি না নিয়ে বেরোতেন না।
না ডাকলেই হত ডাক্তার পালকে। তোমার বন্ধুকে বাঁচাবো বলেই ডাকা হয়েছে। ও সময় কারও মাথার ঠিক থাকে ? কী লাভ হল ডাক্তার পালকে এনে ? কেদার তিক্তকণ্ঠে বলে, ডাক্তার আনলে কী রোগী মরে না ? শেষ নিশ্বাস পড়া পর্যন্ত বঁচাবার চেষ্টা করতেই হবে রোগীকে। আমি কথা দিয়েছি পুরো ফি দেওয়া হবে।
মায়া বলে, এত টাকা এখন কোথায় পাবে বীণা ? রোগীকে বাঁচাতে পারল না। তবু গরিবের কাছে এত টাকা কোন মুখে নেবে ? এর চেয়ে গোড়া থেকে দাদাকে দেখালেই ভালো হত।
কেদার চুপ করে থাকে।

